
1. ՀՀ ֆինանսների նախարարություն
	19.02.2024թ.

	
	
№ 01/9-2/3439-2024


	ՀՀ էկոնոմիկայի նախարարության 06.02.2024թ. N 01/1629-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում լրացում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1187 ծրագրի շրջանակներում Տնամերձ հողամասերում այգեհիմնման և ոռոգման արդիական համակարգերի ներդրման աջակցություն նոր միջոցառմանը (այսուհետ՝ Միջոցառում) ՀՀ 2024թ. պետական բյուջեով նախատեսված ՀՀ կառավարության պահուստային ֆոնդից հատկացնել 33.7 մլն դրամ` գնահատողի հետ կնքված պայմանագրի (այսուհետ՝ Պայմանագիր) ֆինանսավորումն ապահովելու նպատակով, հայտնում ենք հետևյալը.
	

	Միջոցառման գծով համապատասխան ծրագիրը (այսուհետ՝ Ծրագիր) հաստատվել է ՀՀ կառավարության 06.07.2023թ. N 1098-Լ որոշմամբ և հիմնավորման համաձայն Նախագծի ընդունումը պայմանավորված է Ծրագրի 11-րդ կետի ապահովման անհրաժեշտությամբ, համաձայն որի ՀՀ էկոնոմիկայի նախարարությունը (այսուհետ՝ Նախարարություն) Պայմանագրի պատճենը ստանալուց հետո մեկամսյա ժամկետում ՀՀ վարչապետի աշխատակազմ է ներկայացնում առաջարկություն՝ ՀՀ 2023թ. պետական բյուջեում վերաբաշխում կատարելու կամ ՀՀ կառավարության պահուստային ֆոնդից նախարարությանը գումար հատկացնելու վերաբերյալ՝ Պայմանագրի ֆինանսավորումն ապահովելու նպատակով։
Այս կապակցությամբ բացահայտման կարիք ունի հիշյալ գումարի ֆինանսավորման ապահովումը Նախագծով 2024թ. պետական բյուջեից նախատեսելու հանգամանքը, եթե նկատի ունենանք, որ հիմնավորման համաձայն Պայմանագիրը կնքվել է 2023թ. նոյեմբերի 24-ին, որից հետո մինչև 2023թ. տարեվերջ ժամանակահատվածը բավարար էր Ծրագրի 11-րդ կետին համապատասխան նախագիծ ներկայացնելու համար:

	Չի ընդունվել, տրվել է պարզաբանում
Միջոցառման գծով գումարի ֆինանսավորման ապահովումը 2024թ. պետական բյուջեից նախատեսելու հանգամանքը, պայմանավորված է նրանով, որ  ֆինանսական տարին մոնետնում էր ավարտին և համայնքի կողմից դեռևս չէին ներկայացվել կատարողական ակտերը, որոնց հիման վրա ծրագրի 13-րդ կետի համաձայն նախարարությունը համայնքի հետ պայմանագիր է կնքում և ֆինանսավորման գումարը փոխանցում է համայնքին, իսկ Համայնքի և գնահատող կազմակերպության միջև կնքված պայմանագրի համաձայն ծառայությունների մատուցման ժամկետ է սահմանվել պայմանագիրը կնքելուց հետո 45 օրացուցային օրը (լրանում է 2024 թվականի հունվարի 8-ին)։ Վերոնշյալ հանգամանքների վերաբերյալ 2023 թվականի դեկտեմբերի 30-ի թիվ 01/24503-2023 գրությամբ տեղեկացվել է ՀՀ վարչապետի աշխատակազմին։

	Ելնելով վերոգրյալից և հաշվի առնելով, որ Ծրագրից բխող ծախսերը նախատեսված չեն ՀՀ 2024թ. պետական բյուջեով, առաջարկում ենք Նախագծով պահանջվող գումարի ֆինանսավորումը դիտարկել Նախարարությանը հատկացված միջոցներից վերաբաշխումների ճանապարհով՝ առաջնահերթությունների վերանայման համատեքստում:
	Ընդունվել է
Նախագծում կատարվել է փոփոխություն: Նախատեսվել է պահանջվող գումարը հատկացնել 1022-12011 «Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառման միջոցներից:

	Ինչ վերաբերում է Նախագծի հավելվածներին, ապա առաջարկում ենք հավելված N 4-ի 1187 ծրագրի աղյուսակում. 
ա/ լրացնել միջոցառման դասիչը, 
բ/ Շահառուների ընտրության չափանիշները տողի նկարագրության մեջ տնտեսավարողներ բառը փոխարինել շահառուներ բառով.
	Ընդունվել է
Կատարվել են համապատասխան փոփոխություններ:

	գ/ որպես արդյունքային ցուցանիշ նախատեսել նաև Ծրագրին մասնակից համայնքների քանակը:

	Չի ընդունվել
ՀՀ կառավարության 2023 թվականի հուլիսի 6 N 1098-Լ որոշմամբ հաստատված <<Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի>> ծրագիրը իրականացվում է միայն Հայաստանի Հանրապետության Տավուշի մարզի Իջևան համայնքի Բերքաբեր և Խաշթառակ բնակավայրերում։ Հետևաբար նպատակահարմար չենք գտնում Ծրագրին մասնակից համայնքների քանակը որպես արդյունքային ցուցանիշ նախատեսելու հանգամանքը:




